№3 КҮРШІМ ГИМНАЗИЯСЫ



 ҰЙЫМДАСТЫРУШЫ: ТЛЕУБАЕВА НАЗЕРКЕ

СЫНЫПТАР: 6 «А» және 6 «Б»

Күршім, 2015-2016 жж

Сабақтың  тақырыбы: Жүзден жүйрік, мыңнан тұлпар.
Сабақтың  мақсаты:
Білімділік: Оқушылардың математика пәні бойынша меңгерген білімін тексеріп білу, өткен материалды еске түсіру, математика пәніне қызығушылығын арттыру арқылы ой-қабілетін дамыту және өз ойларын жеткізе білу.
Дамытушылық: Логикалық ойлау қабілеті мен есеп шығару дағдыларын арттыру, өз бетінше еңбектенуге баулу, пәнге деген қызығушылықтарын ояту. Теориялық білімдерін практикада қолдана алу. 
Тәрбиелік:  Оқушылардың өз ойын толық және дұрыс жеткізе білуге, математикалық тілдле сөйлеуге, тапқырлыққа, шапшаңдыққа, ұжыммен жұмыла жұмыс жасай алуға тәрбиелеу. 

Сабақтың түрі: сайыс сабақ

Сабақтың типі: білім-білік дағдыларын қалыптастыру. 

Сабақтың әдістері: Сөздік, сұрақ-жауап әдісі, тест жұмысы, топтық жұмыс.
Көрнекіліктер: криптограммалар, кеспе қағаздар, интерактивті тақта. 
І. Ұйымдастыру кезеңі: (5мин)
1-жүргізуші: Сәлеметсіздер ме, математикалық сайысқа қатысушы, аяулы ұстаздарымыз және мектеп оқушылары!

2-жүгізуші: Армысыздар, қадірлі қонақтар, құрметті көрермендер!

1-жүргізуші: Халқымызда жақсы бастама жалғасын тапса, сәтті болғаны деп жатады ғой. Ендеше бүгінгі көпшілік қатысып отырған, көңілді сайысымыз сіздердің көңіліңізден шығып, қуанышқа бөленсе, жарқын бастамаға ұйтқы болған біздер де қуанарымыз әбден анық.

2- жүргізуші: Құрметті көрермендер, сіздерге айтарымыз, көңіл-күйлеріңіз көтеріңкі, жүздеріңіз жарқын, мерейлеріңіз әрқашан үстем болсын!

1-жүргізуші: 

Көңілді тапқыштар, білгіштер.

Бар өнерін алдарына салады.

Кім білімді, көп оқыған болса егер.

Бүгінгі жеңімпазы болады.

2-жүргізуші: 

Есептен сайысады қос команда.

Алға озар ең мықтысы осы жолда.

Көпшілік өнерлерін қызықтамақ.

Сұрайық шығуларын жұрт алдында.

Командалар ортаға біртіндеп шақырылады. Әділқазы алқалары таныстырылады.  (мектеп әкімшілігі, математика пән мұғалімдері, жоғарғы сынып оқушылары).
1-жүргізуші: 
Тыңдаңыздар, тыңдаңыздар!

Босқа қарап тұрмаңыздар!

Тәрбиеден бастамақшы

Тапқырлардың сайысы, -

деп бүгінгі сайысымызды ашық деп жариялаймыз!

Енді, сайысымыздың жоспарымен таныстырайық.

Жоспары:

1. «Танысу» сайысы (командалардың бір-біріне сәлемі, әділ қазылар алқасына сәлемі, ұраны, төс таңбасы).
2. «Сергіту» сайысы. 
3. «Тапқырлар» сайысы.
4. «Жоқ сандарды тап»

5. «Интеллектуалды ойын».
 Көрермендерге: «Арифметикалық жұмбақтар».
6. «Практикалық есеп» 
7.  «Криптограмма»

8. Капитандар сайысы. «Кім жылдам?» 
1-жүргізуші: 

Талмай жырлап, сан ғасырлар дастанын, 

Кең даламнан естіледі асқақ үн.

2-жүргізуші: 

Талай талант, сенде шындалып, сенде өсті,

Талай ғылым сенен алды бастауын.

Сол математика ғылымының жолын қуған,

«--------------------», «-----------------» топтарынан,

Жалынды Сәлем!

I-тур. «Танысу» сайысы». (5 мин) 

Әр команданың сәледемесі, ұраны.  Ең жоғарғы ұпай – 5.

ІІ-тур. Сергіту сайысы. (10 мин)
Әр команда дұрыс жауап берсе 1 ұпаймен бағаланады.

1. Отбасында 4 қыз және әр қыздың бір–бірден бауыры бар. Отбасында барлығы неше бала? (5 бала).

2. Екі оқушы тоғызқұмалақ 4 сағат ойнайды. Әрқайсысы неше сағат ойнайды?(4)

3. 5 жұмыртқа 4 минутта піседі, ал 10 жұмыртқа неше минутта піседі?

4. Қосарланып жегілген үш ат бір сағаттың ішінде 8 шақырым жол жүрді. Осы уақыттың ішінде бір ат қанша жол жүрген? (8)

5. Үш түйеқұс ұшып келе жатты. Аңшы олардың бірін атып алды. Олардың қаншасы қалды? (түйеқұс ұшпайды)

6. Ауылға бір кемпір келе жатты, оған қарсы екі кемпір шықты. Ауылға барлығы қанша адам келе жатты? (1)

7.  Егер торғайлар бұтаққа бір-бірден отырса, бір бұтақ жетпейді. Ал, екі-екіден отырса, бір бұтақ артылып қалады. Неше бұтақ, неше торғай бар? (3 бұтақ, 4 торғай).

8. Сызғыштың 4 бұрышы бар, оның бір бұрышын кесіп тастаса, неше бұрыш қалады? (5)

9.  Қолымызда 10 саусақ бар, 10 қолда неше саусақ? (50)

10.  Қандай санның жазылуында қанша әріп болса, сонша цифр бар? (10 және 100).

11.  Қайында 10 бұтақ бар. Әр бұтақта 4 алмадан. Барлығы қанша алма? (0) 
12.  Су астында қандай тас жоқ? (құрғақ тас)
ІІІ-тур. Тапқырлар сайысы (3 мин)
1) Жоқ сандарды тап. Бұл сайыста тапсырманы дұрыс және жылдам орындаған команда 3 ұпаймен бағаланады.

Тапсырма. 1-ден 20-ға дейінгі натурал сандар кестенің 16 тор көзіне жазылған. Қалам мен қарандаштың көмегінсіз, жеткіліксіз сандарды табыңдар.

2) Интеллектуалды ойын (10 мин) 

	Рационал сандар 
	9,3+(-10)
	Кешке ауаның температурасы -40С болды. Түнде ауаның температурасы -30С –қа өзгерді. Түнде ауаның температурасы неше градус болды?

	Қатынас және пропорция 

 пропорция түрінде жаз

 белгісіз мүшесін тап
	108 м матадан 45 көйлек тігіледі. 64,8 м матадан неше көйлек тігіледі?

	Өрнектерді тепе-тең түрлендіру

 жақшаны ашы

 өрнектің мәнін тап
	Теңдеуді шеш: 

Дұрыс жауапқа 10-ға 1 ұпай, 20-ға – 2 ұпай, 30-ға  - 3 ұпай беріледі.

3) Практикалық есеп (2 мин)
Тапсырма. Лентадан көз мөлшерімен 20 см кесіп алу керек. Кім дәлдеу, жақындау кессе, сол команда ең жоғарғы 3 ұпаймен бағаланады.

4) Криптограмма (5 мин)
Мұнда әр топқа бір–бірден криптограмма беріледі. Қай топ өздеріне берілген криптограммаларынан ең көп сөз тауып жазады, сол топқа ең жоғарғы 5 ұпай беріледі.

Жауабы: нүкте, шеңбер, радиус, төрт, тең, бұрыш, алым, алу, мода, сан, теңдеу, бес.
(Әр команда осы тапсырманы орындағанша, жанкүйерлермен ойын)

«Арифметикалық жұмбақтар»

1. Бір-бірімен жарысқа

Төрт аю, бір арыстан

Екі қой мен бір түлкі

Бәрі нешеу, кім білді? (8)

2. Дүкеннен мен сабын алдым, 

Оның және қабын алдым, 

Екі дәптер, бір қарындаш,

Тіс ысқышты тағы алдым.

Есептеші сонда бәрі 

Қанша болды қолда бары? (6)

3. Түйе, бота маң басқан.

Төрт аяғын тең басқан.

Шұнақ құлақ бес ешкі

Қос лақты қос ешкі.

Төрт қозылы екі қой

Бәрін бірге санап қой. (15)

ІV-тур. Капитандар сайысы (2 мин) 
 Әр команданың капитандары ортаға шақырылады.  «Кім жылдам?» 
Бұл сайыстың шарты әр топ 1 минутта барынша сұрақтарға жауап беру керек. Әр дұрыс берілген жауап 1 ұпаймен бағаланады. Ұпайы аз командадан бастаймыз.

1-топқа арналған сұрақтар:

1) 1-ге көбейтілген сан ... (сол санның өзі)

2) Төрт қабырғасы және төрт бұрышы тең фигура. (квадрат)
3) Квадраттың периметрінің формуласы. (Р=4а)
4) Арақашықтықтың төрт өлшем бірлігі. (км, м, см, дм)

5) Ең кіші жай сан. (2)

6) Киелі сан. (7)

7) ЕҮОБ сөзін толық айт.

8) 7-ні 6-ға көбейт. (42)

9) Бүтін және бөлшек бөлігінен тұратын сан. (аралас сан)

10) Бөлшек сызығының астыңдағы сан. (бөлімі)

11) Кесіндіні өлшейтін құрал. (сызғыш)

12) Алымы бөлімінен кіші бөлшек. (дұрыс бөлшек)

13) 6 нөлі бар ондық сан. (1000000)

14) 100-ің ½-і. (50)

15) Ондық бөлшек деген не?
 2-топқа арналған сұрақтар:

1) Қосудың нәтижесі. (қосынды)

2) Нөлге көбейтілген сан ... (0)

3) Квадраттың ауданының формуласы. (S=а2)
4) 9 нөлі бар ондық сан. (млрд)
5) Ең кіші натурал сан. (1)
6) Алымы бөлімінен үлкен бөлшек. (бұрыс бөлшек)

7) ЕКОЕ сөзін толық айт.

8) 7-ні 8-ге көбейт. 

9) Бөлшек сызығының үстіндегі сан. (алымы)

10) Екі бөлігіші бар сан қалай аталады? (жай сан)

11) Жай да, құрама да сан емес. (1)

12) Түзулер екі нүктемен шектелген бөлігін не деп атайды? (кесінді).

13) Массаның төрт өлшем бірлігі. (кг, г, т, ц)

14) 300-дің 1/3-і. (100)

15) Жай бөлшек дегеніміз не?

Қорытындылау (3 мин)

Әділқазылар алқасы және санақ (ұпай) комиссиясы қай команданың жеңгенін анықтайды. Жеңімпаз топ мүшелері сыйлықтармен марапатталады.
Көңіл бөліп бұл сайысқа,

Келгендерге көп рахмет

Шын сезінген көрерменге

Мың рахмет, мың рахмет.

Бағалау парағы:

	№
	Танысу (ең жоғары 5 ұпай)
	Сергіту сәті (дұрыс 1 сұрақ – 1 ұпай)
	Тапқырлар сайысы (тез орындаған команда – 3 ұпай)
	Интеллектуалды ойын 

(10 - 1 ұпай, 20 - 2 ұпай; 30 - 3 ұпай)
	Практикалық жұмыс 

(қай команда 20-ға жуық өлшенген, сол командаға 3 ұпай)
	Криптограмма 

(Қай топта көп сөз, сол командаға – 5 ұпай) 
	Капитандар сайысы 

(1 дұрыс жауап – 1 ұпай) 

